
YB Kasthuriraani A/P Patto minta MENTERI PERDAGANGAN 

ANTARABANGSA DAN INDUSTRI menyatakan dengan terperinci 

apakah perjanjian serta jenis pelaburan yang telah dimeterai dengan 

Presiden Amerika Syarikat Donald Trump dalam lawatan bulan

September 2017 ke Amerika Syarikat dan apakah justitikasi setiap 

perjanjian atau pelaburan yang dipersetujui. Mengapa ianya tidak 

dibentangkan di Dewan Rakyat.

JAWAPAN

Tuan Yang di-Pertua,

Saya ingin menyatakan bahawa semasa Lawatan Kerja YAB Perdana 

Menteri ke Amerika Syarikat (A.S.) dari 11-13 September 2017 tiada 

sebarang perjanjian pelaburan di antara Kerajaan Malaysia dengan 

Kerajaan A.S. yang dimeterai. Lawatan kerja tersebut merupakan usaha 

berterusan dalam meningkatkan protil dan persepsi positit terhadap 

Malaysia sebagai rakan dagang dan pelaburan dari kaca mata

Pentadbiran A.S. dan ahli-ahli Kongres A.S. la juga bertujuan menarik 

kemasukan pelaburan syarikat-syarikat A.S. ke Malaysia, mempromosi 

hubungan perdagangan dua hala serta memperkukuhkan kepentingan 

ekonomi bersama yang sedia terjalin semenjak enam (6) dekad yang 

lalu.

Semasa lawatan tersebut, beberapa pertemuan telah diadakan dengan 

syarikat-syarikat A.S. yang telah melabur di Malaysia dengan tujuan 

menggalakkan mereka untuk terus mengembangkan pelaburan di 

negara kita. Selain itu, perjumpaan turut diadakan dengan syarikat- 

syarikat yang menunjukkan minat untuk melabur di Malaysia dalam 

sektor-sektor seperti elektrik dan elektronik (E&E), kimia serta 

perkhidmatan pengujian dan piawaian.

Tuan Yang di-Pertua,

Untuk makluman, pelaburan Malaysia di A.S. yang juga melibatkan 

pelaburan daripada syarikat-syarikat swasta, menjangkau RM67 bilion 

dalam pelbagai bidang termasuk ekuiti, pembuatan, hospitaliti dan 

hiburan. Pertimbangan dan keputusan pelaburan tersebut dibuat oleh 

Lembaga Pengarah syarikat masing-masing dan tiada keperluan untuk 

membentangkan perjanjian-perjanjian pelaburan tersebut di Dewan 

Rakyat, mahupun di Dewan Negara .

Tuan Yang di-Pertua,

Kita harus berbangga dan yakin dengan pencapaian syarikat-syarikat 

swasta tempatan yang berkemampuan untuk bersaing di arena global.

Di samping itu, usaha Kerajaan untuk menggalakkan pelaburan 

Malaysia di luar negara termasuk A.S. harus dipandang sebagai peluang 

bagi lebih banyak pulangan pelaburan yang akan disalurkan semula ke 

negara kita.

3


